
Informasjon om Yrkes –og Karrieredagane
Vil med dette informere om Yrkes- og Karrieredagane 2009 som blir arrangert 10-12.november i Herøyhallen og Høgskulen i Volda.
Nytt i år er at den tradisjonelle Yrkesmessa vil bli slått saman med Karrieredagane som er eit satsingsprosjekt i regi av Fylkeskommunen i Møre og Romsdal. Samanslåinga vert derfor sett på som eit pilotprosjekt for bruk i resten av fylket frå neste år dersom avviklinga vert vellykka. Noko vi sjølvsagt håpar på! Eit sentralt krav frå Fylkeskommunen er at det skal lagast ulike aktivitetar spesielt retta mot 10. klasser i dei sju kommunane på Ytre Søre Sunnmøre. Med ulike aktivitetar er det meint at utstillarane i Herøyhallen og ved Høgskulen i Volda er utfordra til standar, der elevane so langt råd er, fysisk får prøvesmake på dei ulike yrkesprofesjonane samtidig som ein syner studieforløpet.
Vidare er alle dei vidaregåande skulane i 7 kommunar og invitert til presentasjonen av regionen og karrieremuligheitene. Dette inneber at sjølve organiseringa i lokasjon Herøyhallen vil ha eit litt anna innhald enn den tradisjonelle Yrkesmessa, men det gode arbeidet frå Yrkesmessa skal vidareførast ved at næringslivet er godt representert samtidig som ein viser aktuelle utdanningsvegar. Høgskulen i Volda vil presentere sitt mangfoldige studietilbod vist i samanheng med vidaregåande utdanning og ulike yrkesgrupper.
Ungdomen i desse aldersgruppene har ulik behov for informasjon og kunnskap og ein vil m.a gjennom pedagogisk tilrettelegging, førebuing og sjølve gjennomføringa av YK- dagane ivareta dette på best mulig måte. Oppgåver til førebuing vil vere tilpassa dei ulike klassetrinna.
I år vil det og bli utgitt ei messeavis der det blir høve for bedriftene og kommunene å annonsere og presentere seg.  Det blir og vektlagt presentasjon av det vidaregåande skuletilbodet samt vise fram ungdomskulane sin prosess i utdanningsval. Denne avisa vil ha eit opplag på 20.000 samt et tillegg på ca.3.000 som vert delt ut på YK dagane. Vi skal gi meir utfyllande informasjon undervegs, og vil sjølvsagt vere til den hjelp de treng. 
Håper på best mulig deltaking slik at vi kan gi rundt 2600 ungdomar inspirasjon og motivasjon for yrkes- og karrierevalg! 
Følg med på vår heimeside www.yrkesmesse.no 

